
1. 2. Kap.
St. Johannes






duokken bættolašvuotta i læk.

49 Nathanael celki sunji: gost dovdak muo? Jesus vastedi, ja sunji celki: auddal go Philippus ravkai du, go fikkonmuora vuold legjik, de oidnim du.

50 Nathanael vastedi, ja sunji celki: Rabbi! don læk dat Ibmel bardne, don læk dat Israel gonagas.

51 Jesus vastedi, ja sunji celki: oskokgo damditti go celkkim dunji, mon oidnim du fikkonmuora vuold? don oaǯok oaidnet, mi stuorrab læ go dat.

52 Ja son celki sunji: duođai, duođai mon digjidi cælkam: dam rajast de di šaddabættet alme rappasam oaidnet, ja Ibmel engelid olbmu barne bagjel goargŋomen ja njegjamen.



2. Kapittal.




1 Ja goalmad bæive de naittushæjak legje Kanast Galilæast, ja Jesus ædne dast læi.

2 Mutto Jesus maida ja su mattajægjek bovddijuvvum legje hæjaidi.

3 Ja go vidne sist vaillogođi, de celki Jesus ædne sunji: sist i læk vidne.

4 Jesus sunji celki: nissonam! mi must læ duin? muo boddo i læk vela joavddam.

5 Su ædne celki balvvalegjidi: maid son goččo din, dam dakkat.

6 Mutto gut čaccegæđggelittek legje Judalaǯai buttastusa viero mield bigjujuvvum, ja juokke guoft daihe golm mitto gæsi.

